
O Encontro autonómico de familias e 

profesionais do Movemento Down en 

Galicia reúne a máis de 250 persoas na 

cidade de Vigo  

O intercambio de experiencias e o desfrute dunha xornada 

distendida foron os eixos centrais do Encontro de Familias de 

Down Galicia 2024, celebrado o 9 de novembro en Vigo. 

Este encontro autonómico, ao que asistiron máis de 250 

persoas, tivo por obxectivo principal proporcionar un espazo 

de encontro no que as persoas participantes puidesen compartir 

experiencias e coñecementos relacionados coa síndrome de 

Down e a discapacidade intelectual, así como desfrutar de 

tempo de ocio con persoas vencelladas ás entidades Down de 

Galicia. 

A xornada deu comezo con diferentes actividades para os 

distintos grupos de persoas participantes. Así, as e os máis 

pequenos desfrutaron de multitude de actividades lúdicas, coas 

que pasaron unha mañá entretida e divertida. 

Por outra banda, moitas das persoas usuarias maiores de 15 

anos das distintas entidades Down de Galicia, puideron coñecer 

a historia da cidade olívica en profundidade grazas a unha 

visita guiada en autobús. O percorrido deu comezo en Samil e 

continuou pola zona portuaria e Praza América ata chegar a 

Castrelos, onde fixeron a primeira parada da mañá para 

coñecer máis sobre Vigo. A seguinte parada foi no Castro, 

para despois baixar pola Gran Vía de volta a Samil. 

2 Actividades para pequenas e maiores no Encontro  



 

 

  

3 Gonzalo Berzosa durante a súa conferencia no Encontro  

Paralelamente, familiares e profesionais vencellados ao 

Movemento Down de Galicia, así como persoas usuarias que 

escolleron esta opción, asistiron a algún dos dous relatorios 

organizados para este Encontro no Museo Verbum. O primeiro 

deles, titulado òA importancia da autonom²a ao longo a vidaó, 

estivo dirixido polo psicólogo e xerontólogo Gonzalo Berzosa, 

un dos maiores expertos neste tema no noso país. Durante a 

súa intervención, Berzosa destacou a relación directa entre a 

vida autónoma, o benestar persoal e a inclusión social para as 

persoas coa síndrome de Down e outras discapacidades 

intelectuais. 

Por outra banda, Raquel Doval, psicóloga e psicoterapeuta, 

centrou a s¼a intervenci·n na òSexualidade e vida 

independenteó, unha formaci·n moi demandada por moitas 

das familias que forman parte da Federación Down Galicia. 

Doval resaltou a importancia de educar en sexualidade, 

previndo e acompañando no desenvolvemento dunha 

sexualidade sa e respectada. 

Un programa para todos os gustos  

Trala xornada matutina, as persoas participantes reuníronse no 

Hotel Attica 21 Vigo Business&Wellness, onde se levou a cabo 

a inauguración oficial do Encontro da man de Delmiro Prieto, 

presidente de Down Galicia, que aproveitou a súa intervención 

para valorar positivamente este evento e para agradecer a 

asistencia de todas as persoas presentes. O evento continuou 

cun xantar de confraternización no que as persoas asistentes 

puideron compartir ideas e vivencias con outras familias e 

profesionais participantes no Encontro. 

Ao remate desta comida, desfrutaron dunha actividade grupal 

sorpresa, guiada polo mestre de cerimonias Carlos Veleiro, un 

polifacético actor e cómico que conseguiu arrancar os sorrisos 

do público presente. 

Así, durante a sobremesa, vivíronse momentos máxicos da man 

de Lola Menta, un mago vigués que captou toda a atención das 

persoas asistentes cos seus magníficos trucos durante máis dunha 

hora. 

E a xornada pechou coa actuación musical de Noemí 

Fernández, artista galega que vén de participar nun recoñecido 

programa televisivo e que logrou poñer en pé ás máis de 250 

persoas alí reunidas coa súa impoñente voz e posta en escena. 

No transcurso do Encontro, contouse coa participación do 

Secretario Territorial da Xunta en Vigo, Fernando González 

Abeijón, e coa visita da Directora Xeral de Persoas con 

Discapacidade, Begoña Abeijón Fernández; da Directora 

Territorial de Política Social e Igualdade de Vigo, Ángeles 

Rouco Fernández; e da concelleira de Turismo e Xuventude do 

Concello de Vigo, María Lago, que quixeron compartir tempo 

coas familias presentes e desfrutar dun momento agradable 

xunto a elas. 

A realización do Encontro Autonómico de Familias do 

Movemento Down Galicia é posible grazas á achega da 

Consellería de Política Social e Igualdade da Xunta de Galicia 

a través das subvencións destinadas á realización de 

programas de interese xeral para fins de carácter social con 

cargo á asignación tributaria do 0,7% do Imposto sobre a 

Renda das Persoas Físicas (IRPF). 

Festa rachada no peche do Encontro  

ACCEDE Á GALERIA DE IMAXES DO ENCONTRO 

 

https://www.facebook.com/DownGalicia/posts/878895287680179
https://www.facebook.com/DownGalicia/posts/878895287680179
https://www.facebook.com/DownGalicia/posts/878895287680179

de xeito que a súa busca activa de emprego sexa máis 

efectiva. Os grandes grupos de accións de orientación laboral 

compóñense de entrevistas personalizadas (1153) e sesións 

grupais (218), co obxectivo de responder ás necesidades das 

persoas demandantes de emprego en función do seu perfil. 

Por outra banda, tamén se levaron a cabo 70 itinerarios 

personalizados de inserción e se mantiveron reunións ou 

entrevistas telefónicas coas familias, chegando a un total de 

174 nos meses analizados. Ademais de 91 visitas e contactos 

con entidades públicas e privadas, así como 14 a empresas de 

ámbito autonómico. Finalmente, este labor desenvolveuse 

grazas á coordinación co persoal técnico de Emprego das 

entidades Down e o equipo de Down Galicia, cun total de 300 

reunións. 

O servizo conta con persoal técnico especializado e realiza as 

súas actuacións nas principais cidades galegas. Para iso, 

contou con tres orientadoras laborais, que prestaron servizo 

itinerante desde tres centros de traballo, situados en Santiago 

de Compostela, Vigo e Ourense, para dar cobertura á 

provincia de A Coruña -Ferrol, A Coruña, e Compostela-; á 

provincia de Pontevedra -Pontevedra e Vigo-; e ás provincias 

de Ourense e Lugo, respectivamente. 

O Servizo de Orientación Laboral de Down Galicia é centro 

colaborador do Servizo Público de Emprego de Galicia. 

Durante o período referenciado, este servizo foi financiado 

pola Consellería de Emprego, Comercio e Emigración, a través 

da Dirección Xeral de Formación e Cualificación para o 

Emprego. 

Máis de 2.000 accións des envoltas no 

Servizo de Orientación Laboral, que 

atende a 274 persoas demandantes  

O Servizo de Orientación Laboral de Down Galicia acumulou 

no pasado período 2.020 accións de orientación para un 

total de 274 persoas en busca activa de emprego. O 

balance está encadrado entre febreiro de 2023 e xaneiro 

de 2024, no caso das profesionais de orientación das 

provincias de A Coruña e Pontevedra, e de agosto de 2023 

a agosto de 2024 da profesional que da servizo ás 

provincias de Lugo e Ourense. 

As accións de orientación realizadas van encamiñadas a 

facilitarlle estratexias e recursos axeitados ás persoas 

inscritas na bolsa de demandantes do Servizo de Orientación, 

Sesión de Orientación Laboral  



 

Os Protocolos ASE de Down Galicia 

álzanse cun dos Premios RIES24 

outorgados polo Clúster Saúde Galicia   

O IX Fórum RIES 2024, celebrado o 13 de novembro no 

Balneario de Guitiriz, foi o escenario escollido polo Clúster 

Saúde Galicia (CSG) para entregar os Premios RIES24, nos 

que o proxecto òProtocolos de avaliaci·n e seguimento do 

envellecemento das persoas coa síndrome de Down e 

discapacidade intelectualó da Federaci·n Down Galicia 

conseguiu alzarse co galard·n na categor²a òRevelaci·nó, que 

premia a aquelas empresas ou entidades que destacaron 

recentemente por lograr un impacto significativo no ecosistema 

da saúde en Galicia. 

Down Galicia decidiu presentar este proxecto aos Premios 

RIES24 polo seu enfoque innovador, xa que actualmente non 

existe no sistema sanitario galego ningún procedemento que 

teña en conta o envellecemento prematuro e acelerado do 

colectivo de persoas coa síndrome de Down e discapacidade 

intelectual e que favoreza unha diagnose precoz e diferencial 

e unha boa atención. 

É de vital importancia levar a cabo un exhaustivo control 

médico que teña en conta os problemas clínicos desde que son 

persoas adultas ata que envellecen, xa que, por unha banda, 

será necesario adiantar a idade de aplicación de certos 

protocolos para probas diagnósticas e, por outro, será de 

especial relevancia o coidado da saúde e a prevención da 

dependencia e a saúde mental. 

 

 

O descoñecemento da realidade das persoas coa síndrome de 

Down nesta etapa vital xera moitas dificultades para a 

realización de diagnósticos que diferencien adecuadamente 

entre comportamentos ou condutas propias da persoa con 

discapacidade intelectual, doutros que poidan indicar a 

presenza dalgunha enfermidade mental ou deterioro cognitivo 

ou, incluso, de outras patoloxías como celiaquía, xordeira, 

problemas de tiroides, etc. 

Este galardón é o segundo que acada este proxecto neste 

2024 tras ser distinguido como finalista nos Premios Innovación 

en Saúde do Sergas. Estes recoñecementos dan validez ao 

traballo levado a cabo polas entidades de Down Galicia nos 

últimos 10 anos e avalan os informes elaborados por estas, que 

recollen información de xeito sistematizado, obxectivo e 

periódico que contribúe á elaboración dun perfil de 

funcionamento que axuda a detectar cambios significativos que 

poidan ser indicadores da presenza dunha enfermidade ou 

trastorno. 

Premiados RIES24 

Os Premios RIES recoñecen aos socios do Clúster Saúde Galicia 

os seus proxectos innovadores e o seu impacto no ámbito da 

saúde. 

Ademais da Federación Down Galicia, tamén foron recoñecidos 

nesta xornada os proxectos das seguintes empresas e 

entidades: 

· Categor²a Innovaci·n: òT®xtiles cir¼rxicos reutilizablesó de 

Revolution-Zero 

· Categor²a Co¶ecemento: òGCR M·viló de DomusVi 

· Categor²a Impacto nas Persoas: òObservatorio de Sa¼de 

P¼blica de Galiciaó da Axencia Galega de Co¶ecemento en 

Saúde (ACIS) 

· Categor²a Comunidade: Estudio òA experiencia de compra 

das persoas maiores en Galiciaó da C§tedra Cruz Roja-USC 

O evento tamén brindou un merecido recoñecemento á 

traxectoria profesional de José Luis Castro Romero, Conselleiro 

Delegado de Servizo Móbil, pola súa destacada contribución 

ao sector. 

IX Fórum RIES 2024 

Organizado polo Clúster Saúde de Galicia, RIES24 ofreceu un 

programa de alto nivel con relatorios maxistrais, mesas 

redondas e ágoras interactivas, ademais de premiar aos 

actores máis destacados do ecosistema da saúde. Este evento, 

clave na axenda da innovación en saúde, marcou un novo fito 

na colaboración para afrontar os retos do futuro do sector. 

O Forum RIES 24, que reuniu a máis de 250 profesionais dos 

sectores sanitario, tecnolóxico e empresarial, contou tamén coa 

participación de destacadas figuras do eido público, como a 

Conselleira de Política Social e Igualdade, Fabiola García 

Martínez; o Conselleiro de Sanidade, Antonio Gómez Caamaño 

ou o xerente do Sergas, José Ramón Parada. 

8 Delmiro Prieto, presidente da Federación, recolleu o premio  



 

 

Down Galicia  reivindica xunto ao 

Terceir o Sector a necesidade dunha 

vivenda digna e a xeitad a para as 

persoas con discapacidade  

O Comité Español de Representantes de Personas con 

Discapacidad (CERMI), do que forma parte Down Galicia, 

reclamou unha òvivenda digna e axeitada como dereito 

fundamental para a vida independente das persoas con 

discapacidadeó. 

É a principal reivindicación que a plataforma da discapacidade 

resalta nun manifesto publicado con motivo da celebración do 

Día Internacional e Europeo das Persoas con Discapacidade, 

que se conmemora cada 3 de decembro. Para o CERMI a 

vivenda ® un ben social b§sico, ® o òsoporte vital da autonomía 

e a independencia das persoas con discapacidadeó. 

Desde o CERMI destacan que non se trata dun asunto máis para 

as persoas con discapacidade, ® òo gran asunto, e o ser§ m§is 

nun futuro inmediatoó, xa que te¶en dereito a òvivir nun 

domicilio libremente elixido cos apoios que precise e 

pertencendo e participando de comunidadeó. Para o Comit®, ® 

necesario que a vivenda cumpra con tres elementos, que sexa 

accesible, alcanzable e inclusiva. 

En España, case o 70% das vivendas non cumpren as condicións 

de accesibilidade para persoas con discapacidade e persoas 

maiores, como a realización das adecuacións e axustes 

razoables para que as contornas sexan accesibles, por exemplo. 

9 Down Compostela durante as súas reivindicacións o 3D  

A inclusividade é o terceiro elemento necesario, xa que o 

colectivo da discapacidade necesita ònovas formas de 

habilidade ou convivencia, con enfoque inclusivo e innovadoró, 

para ter unha vida independente na súa comunidade e poder 

participar socialmente nela. Segundo o CERMI, òunha vivenda 

inclusiva é a base para unha vida independente nunha 

contorna comunitariaó. 

Para conseguir que unha vivenda sexa inclusiva o Comité suxire 

acci·ns como òdese¶ar pol²ticas p¼blicas de vivenda con 

enfoque de xénero e dereitos da muller, que favorezan o 

acceso e goce das mulleres con discapacidadeó; o impulso de 

pol²ticas p¼blicas que te¶an en conta òas necesidades da 

mocidade con discapacidadeó; ou desenvolver normativamente 

novas òf·rmulas habitacionaisó. 

Para o CERMI a vivenda e, por tanto, un hábitat inclusivo, é un 

òtema de capital importancia na axenda p¼blicaó do 

movemento da discapacidade. O manifesto finaliza 

reivindicando que òo noso lugar no mundo, como persoas con 

discapacidade, se debate na posibilidade de dispoñer e 

gobernar un espazo propio, ao que podamos considerar 

fogar, poroso e intercomunicado, desde o que sexa posible 

abrirnos a unha vida en comunidade satisfactoria. O noso 

campamento base para conquistar o cume, a inclusi·nó. 

Consulta o manifesto en castelán en PDF, en Lectura Fácil e en 

Lingua de Signos. 

Aínda que a Constitución Española recoñece no seu artigo 47 o 

dereito a unha vivenda digna e adecuada, o que òcomprende 

a accesibilidade universaló, e ® o 49 o que reforza esa 

obrigación ao declarar o dereito das persoas con 

discapacidade a contornas universalmente accesibles. 

Para solucionar o elemento da accesibilidade, o CERMI expón 

un programa de acción, con medidas como unha reforma da 

Lei de Propiedade Horizontal para que as comunidades de 

propietarios realicen obrigatoriamente obras e actuacións de 

accesibilidade; ou a creación por Lei dun Fondo Estatal de 

Promoción da Accesibilidade Universal, dotado co 1,5% dos 

orzamentos dos ministerios investidores, que destine os seus 

fondos a actuacións de accesibilidade do parque de vivendas, 

entre outras. 

Outro dos elementos necesarios para que o dereito á vivenda 

digna e adecuada resulte efectivo é que sexa alcanzable. 

Xeralmente, as persoas con discapacidade e as súas familias 

son máis pobres e sofren unha maior exclusión social, por iso é 

necesario eliminar a òpobreza habitacional deste colectivoó. 

Para combater este problema o CERMI propón, por exemplo, 

a creaci·n de ònovas prestaci·ns p¼blicasó en materia de 

vivenda para persoas con discapacidade; ou a regulación 

dunha fiscalidade proactiva para este grupo de persoas e a 

súa contorna familiar, que teña como obxectivo minimizar o seu 

òesforzo econ·mico na adquisici·n, rehabilitaci·n ou 

transmisi·n da vivendaó. 

https://back.cermi.es/catalog/novelty/file/8pbnj-manifiesto-del-movimiento-cermi-con-motivo-del-3-de-diciembre-de-2024.pdf
https://back.cermi.es/catalog/editor/files/9bj0d-lfmanifiesto-de-cermi-para-el-3-de-diciembre-de-2024.pdf
https://cermi.es/multimedia/manifiesto-del-movimiento-cermi-con-motivo-del-3-de-diciembre-de-2024-dia-internacional-y-europeo-de-las-personas-con-discapacidad


 

Carmelamola abre a súa tenda no 

mercado de San Agustín de A Coruña  

Días antes de Nadal, nun recuncho cheo de ganas e 

creatividade no exterior do mercado de San Agustín da 

Coruña, inaugurouse Carmelamola, a tenda física de 

Carmela Álvarez Rodríguez, unha moza de 23 anos con 

síndrome de Down que levou a súa paixón polos abelorios a 

un negocio que xa é referente en toda España. 

Carmela comezou a facer bixutería para traballar a súa 

motricidade fina, pero o éxito das súas pezas entre as súas 

amizades e familiares fíxolle dar o salto á venda en liña. O 

que empezou como un hobby converteuse nun negocio 

apoiado polo selo Artesanía de Galicia, grazas á 

orixinalidade e calidade dos seus deseños. 

Cun logotipo único que simboliza os seus tres cromosomas, as 

pezas de Carmelamola non só destacan pola súa estética, 

senón tamén pola historia de esforzo e superación que 

representan. 

As súas pezas, que xa se distribuíron por toda España, 

contan cunha gran acollida en redes sociais, onde Carmela 

reuniu a miles de seguidores e seguidoras. Tamén participou 

en diversos eventos como o Mercado das Nubes e o Festival 

de la Luz, ampliando o alcance do seu traballo. Ademais, 

algunhas das súas coleccións pódense atopar en farmacias, 

un paso máis na expansión da súa marca. 

Un espazo propio en San Agustín  

Coa apertura da súa tenda no mercado de San Agustín, 

Carmela dá un paso máis cara á consolidación do seu soño. 

Este novo espazo está dedicado exclusivamente ás súas pezas, 

permitindo á clientela gozar en directo da delicadeza dos seus 

complementos. Cada deseño é unha proba do talento de 

Carmela e un recordatorio de que as barreiras poden 

superarse con traballo, paixón e determinación. 

Desde Down Galicia sentímonos moi orgullosos e orgullosas 

polo logro de Carmela. Cada paso que dá é un exemplo de 

constancia, ilusión e creatividade, valores que inspiran a toda 

a sociedade. 

Ademais, desde Down Coruña cóntannos que Carmela estase a 

converter nunha verdadeira inspiración para os seus 

compañeiros e compañeiras de asociación. Hai apenas uns 

días, unha usuaria dos servizos de emprego compartiu coa 

coordinadora de área o seu desexo de emprender, motivada 

polo exemplo de Carmela. O seu esforzo, a súa determinación 

e o seu entusiasmo non só transformaron a súa vida, senón que 

están a sementar soños en quen a rodea. 

Carmela espéravos na súa tenda de San Agustín! E se non 

podedes achegarvos ata A Coruña, as súas pezas están ao 

alcance de todas as persoas que o desexen a través da súa 

páxina web: https://carmelamola.com/. 



 

  

12 Carmela posando na súa nova tenda física  



 

No acto de presentación do almanaque, que tivo lugar na Sala 

de Prensa da Deputación, participaron a deputada provincial 

de Políticas Sociais, Patricia Torres Madureira; a 

vicepresidenta da Asociación Down Ourense, María del Mar 

Prieto Fortes; e o fotógrafo, Emilio Romanos Castiñeira. 

Na súa intervención, María del Mar Prieto destacou a 

importancia desta iniciativa e resaltou que òesta iniciativa 

representa para Down Ourense non só unha fonte de 

financiamento crucial, senón tamén unha vía fundamental para 

visibilizar ás persoas con síndrome de Down e outras 

discapacidades intelectuaisó. Tam®n quixo agradecer òa todas 

as persoas que, de forma altruísta, fixeron posible este 

calendarioó e aproveitou a s¼a intervenci·n para recordar que 

òtodos os beneficios destinaranse integramente aos programas 

de autonom²a persoal que desenvolvemos na nosa asociaci·nó. 

Este ano a tirada foi de 400 exemplares: 200 calendarios de 

parede e 200 calendarios de mesa. Todos eles tiveron un 

prezo de 5û e os beneficios obtidos coa s¼a venda foron 

destinados integramente aos programas de promoción da 

autonomía persoal que se levan a cabo en Down Ourense e 

que, actualmente, dan servizo a 96 persoas coa síndrome de 

Down e outras discapacidades intelectuais e ás súas familias. 

A cidadanía puideron adquirir o calendario solidario, agora 

xa esgotado, na propia asociación (Rúa Francisco Huerta 

Vega, s/n) e na tenda Angelo Milano (Rúa do Paseo, 30). 

Down Ourense cumpre a súa tradición 

e edita  o seu calendario solidario 2025  

A Asociación Down Ourense presentou en novembro na sede 

da Deputación Provincial o seu calendario solidario 2025, 

que se puido adquirir en diversos puntos da cidade. 

Nesta edición, a asociación contou coa colaboración do Club 

Burgas Atletismo Ourense e do fotógrafo Emilio Romanos 

Castiñeira, que inmortalizou coa súa cámara divertidos 

momentos entre os e as atletas do club e as persoas usuarias 

da asociación na Pista de Atletismo do Campus Universitario 

de Ourense. Ademais, pola súa parte, a Deputación de 

Ourense colaborou un ano máis sufragando a impresión dos 

calendarios. 

13 Presentación do calendario  



 

  

14 Fotografía incluíd a no calendario  

Teima Down Ferrol conmemora o seu 

30 aniversario cunha xornada sobre 

dereitos humanos    

O 29 e 30 de novembro, con motivo dos 30 anos que a 

entidade cumpriu en 2024, Teima Down Ferrol organizou a 

xornada òO cami¶o dos Dereitos Humanos: presente, pasado 

e futuroó, na que abordaron o cami¶o percorrido e os moitos 

retos que quedan por diante neste eido. 

Foron unhas xornadas de participación comunitaria, que 

recordaron as tres décadas de traballo da entidade en favor 

da xustiza social e o seu traballo incansable a prol dos 

dereitos das persoas coa síndrome de Down e outras 

discapacidades intelectuais. 

Pero o encontro non foi só un espazo para ver o camiño 

percorrido, senón tamén para proxectar o futuro con 

esperanza e determinación. Este evento incluíu reflexións 

profundas sobre temas como a liberdade, a importancia de 

pasar da queixa á mobilización activa ou a creación de redes 

comunitarias sólidas. Tamén se abordaron cuestións 

fundamentais como as emocións que leva consigo a loita polos 

dereitos ou desafíos cotiás como o acceso a un transporte 

público de calidade, que condiciona a vida de moitas persoas. 

Desde Down Galicia unímonos a Teima na súa reivindicación 

polos dereitos humanos, coincidindo en que só co compromiso 

colectivo poderemos seguir construíndo un futuro onde todas 

as persoas poidan vivir con dignidade e plenitude. 

Foto de familia durante as xornadas  



 

  

Down Vigo estrea a obra                          

òLa m agia d e la  vidaó 

Tras a presentaci·n da obra òLa Magia de las Emocionesó en 

2023, a asociación Down Vigo presentou en decembro òLa 

Magia de la Vidaó. 

Foi o pasado xoves 5 de decembro, ás 20:00 horas, cando os 

grupos que asisten ao servizo de Musicoterapia da entidade 

subiron ao escenario dirixidos polo técnico de Inclusión 

Educativa Erick Alexander Corrente. A cita foi no Auditorio 

municipal do Concello de Vigo e foi inesquecible. 

Como foi òLa Magia de las Emocionesó 

Sorpresa, medo, vergoña, prexuízo, culpa, tristeza, orgullo, 

enfado, calma, noxo, amor e alegría. E moita música. Con 

todos estes ingredientes, Down Vigo poñía 2023 a flor de pel 

no auditorio S.C.D.R Helios de Bembrive. 

Durante aproximadamente unha hora, as case 50 persoas de 

todas as idades que asisten ao servizo de Musicoterapia da 

asociación actuaron para un público disposto a deixarse 

sorprender. A obra representada centrouse en expresar as 

emocións a través das artes. Disciplinas como a danza 

contemporánea, a expresión corporal, a música e o teatro son 

os medios para facer chegar ao público a emoción coa que 

se quere xogar en cada escena. O proceso creativo desta 

obra é o resultado dos talleres de comprensión das emocións. 

18 16 Cartel da obra de Down Vigo  



 

  

 

Xuntos asina dous convenios de 

colaboración para o fomento do deporte 

inclusivo  

A asociaci·n Down Pontevedra òXuntosó v®n de asinar dous 

convenios de colaboración con senllos clubs deportivos da 

contorna pontevedresa para fomentar a inclusión das persoas 

coa síndrome de Down e discapacidade intelectual no eido 

deportivo. 

Por un lado, a entidade comezou a colaborar, ao amparo da 

Federación Galega de Piragüismo, coa asociación Dragon 

Boat Galicia, centrada no impulso desta modalidade singular 

do piragüismo, que ten as súas raíces na China de hai máis de 

2.000 anos. 

Por outro lado, tamén se asinou un convenio de colaboración 

co Club de Remo òR²a de Mar²nó, unha entidade coa que 

Xuntos leva realizando actividades conxuntas desde hai xa un 

tempo, como, por exemplo, unha vista ás instalacións que o 

club deportivo ten na localidade marinense para coñecer máis 

de preto este completo deporte. 

Grazas a estes convenios, fomentaranse actuacións de mutuo 

enriquecemento e desenvolvemento como a promoción do 

deporte inclusivo ou a concienciación social sobre a 

discapacidade, sendo o seu principal obxectivo que as 

persoas usuarias de Xuntos poidan desfrutar destes deportes 

xunto a outras persoas que xa os practican. 

17 Participantes xunto ao Club  de Remo Ría de Marín 



 

Down Lugo participa un ano máis no 

mercadiño de Nadal do concello  

Os pasados días 11, 12 e 13 de decembro, a asociación 

Down Lugo participou no stand òDiversiarteó do mercadi¶o 

òNadalmente Lucenseó, que organiza o Concello de Lugo e 

que acolle a participación de 25 asociacións e colectivos da 

cidade que traballan polo benestar e a inclusión. 

Neste espazo, as persoas visitantes puideron informarse sobre 

as distintas actividades que se levan a cabo na entidade e 

colaborar a través da compra de diversos produtos ou de 

lotería de Nadal. 

Este tradicional mercadiño sitúase na Praza Maior da cidade 

e, ademais do posto de òDiversiarteó conta con casetas 

decoradas, iluminación especial e un amplo horario: de 11:00 

a 14:30 horas e de 16:30 a 21:00 horas. 

Venda de lotería de Nadal de Down Lugo no estadio 

Anxo Carro  

Ademais, dentro das actividades relativas á campaña de 

Nadal da entidade, Down Lugo ofreceu lotería no partido 

que o CD Lugo xogou contra a Ponferradina o sábado 14 de 

decembro no estadio Anxo Carro. 

  

18 Posto de Down Lugo no mercadiño  



 

  

19 Diversos deseños nas bolsas de tela  que ofrece a entidade  


